Miodrag Cankovi¢

Mreza partijskih rukovodstava u tuzlanskoj oblasti pred pocetak
ustanka i u isto€noj Bosni krajem 1941. godine (rekonstrukcija)

U radu na rekonstrukciji mreze partijskih rukovodstava u istocnoj Bosni
1941. godine nije se moglo osloniti na sacuvane dokumente. Arhivski fondovi
partijske provenijencije iz tog vremena su veoma siromasni (ratne prilike,
uobicajena pravila partijske konspiracije), a ukoliko su pojedini dokumenti
i sacuvani, u njima nije mogtiée naéi trazene podatke. Zato su za ovaj rad
koriSteni podaci koje pruza objavljena memoarska grada (razni zbornici,
sjedanja ucesnika radniCkog pokreta i NOR-a) i neobjavljena memoarska
grada koja se nalazi u Institutu za istoriju radni¢kog pokreta Sarajevo —
Zbirka memoarske grade.

Zbog toga $§to memoarska grada nastaje znatno kasnije od istorijskih do-
gadaja o kojima govori, razumljivo je da i pored relativno velikog broja
objavljenih (i znatno viSe neobjavljenih) sjecanja ima malo slucajeva da su
se autori odlucili na precizno navodenje vremena formiranja i sastava partij-
skih komiteta. Ovo posebno vaZi za sastave komiteta poslije pocetka ustanka,
jer je tada, viSe nego raniie, dolazilo do Cestih promjena zbog hapsenja od
strane neprijatelja, odlaska na nove duZnosti itd. Sve to govori o teSkocdama
na koje treba racunati u radu ovakve vrste, pa nije iskljuceno da {u leze
razlozi zbog kojih, koliko mi je poznato, do sada nije objavljena nijedna Sira
rekonstrukcija partijskih rukovodstava iz vremena rata za neku oblast Bosne
i Hercegovine. _

Tamo gdje su se pojavile kontradikcije, pa nije bilo mogude izvrsiti pro-
vjeru, navodeni su svi podaci, a naglasen je isticanjem u.prvi plan onaj koji
je, po mom misljenju, vjerodostojniji. Ako nije bilo moguce dati rekonstrui-
ciju nekog rukovodstva u tadno odredeno vrijeme (pred ustanak, krajem
1941. godine) dati su raspolozivi podaci koji govore o sastavu tog rukovodstva
neposredno prije ili poslije {fiksiranih termina.

Treba istac¢i da de bududi istrazivad¢ki rad, a naroc¢ito nova djela memo-
arskcg i biografskog karaktera pokretacda i rukovodilaca NOR-a, dati nove
podatke i dopune. Ukoliko je rije¢ o podacima koji su crpljeni iz jednog
jedinog izvora, jer drugih trenutno nema, onda su moguce i ispravke. Zato
je 1zvjesno da ovaj rad nema pretenzija da daje konacne rezultate.

Partijska rukovodstva pred ustanak

1. Oblasni komitet KPJ (za tuzlansku oblast)

Pasaga Mandzié¢, sekretar

Cvijetin Mijatovi¢, ¢lan

Enver Siljak, ¢lan

Albin Herljevi¢, ¢lan

Jusuf Jakubovié, ¢lan

U svojim (neobjavljenim) sjecanjima (datim u Tuzli 3. 11. 1958. godine)
Cvijetin Mijatovi¢ daje ovakav sastav komiteta (Zbirka memoarske grade
Instituta za istoriju radni¢kog pokreta Sarajevo — MG IRP, M/33, str. 60),
a Pasaga Mandzi¢ (Sjecanje na partijski rad u Tuzli od 1936. do 1941. godine,
Clanci i grada za kulturnu istoriju istoéne Bosne, knjiga 5, str. 17), navodi
da je u svojstvu sekretara tog komiteta podnio referat o stanju i radu par-
tijske organizacije u oblasti na oblasnoj partijskoj konferenciji koja je odr-
Zana krajem marta 1941. godine u osnovnoj Skoli u Bistracu.

2. Sreski komitet KPJ Bréko

Nasto Nakié, sekretar

Pero Cuskié, ¢lan

Ahmet Kobié, ¢lan

Milan Marinkovié, ¢lan

Hariz Sulji¢, ¢lan

Radivoj Luki¢ (U srezu bréanskom, Ustanak naroda Jugoslavije 1941,
knjiga 4, strana 290) navodi Nakica kao sekretara, a Cuskica, Kobi¢a i Marin-
kovi¢a kao ¢lanove Sreskog komiteta. Asim Mujki¢ (neobjavljena stenogra-
fisana izjava od 7. 5. 1951. godine, MG IRP, inventarski broj 9764, strana 3),
kaZe da su sreski komitet (koji je 1940. godine izrastao iz Mjesnog komiteta)
sacinjavali: Ahmet Kobié¢, Milan Marinkovié, Pero Cuskié¢, Borisa Kovacevic,
Hariz Suljié¢ i Nasto Nakié. Borisa Kovacevi¢ je, medutim, 1941. godine bio u
Sarajevu, pa nije mogao biti ¢lan toga komiteta, a ¢lanstvo Hariza Suljica
proizilazi iz Cinjenice da je obavljao duZnost sekretara Sreskog komiteta
SKOJ-a. Sporno je pitanje sekretara komiteta, jer Asim Mujki¢ kaze da je to
bio Pero Cuskié, a Radivoj Lukié¢ piSe da je sekretar bio Nasto Naki¢. Ne
raspolazudi tredim izvorom podataka o ovom pitanju, moram dati prednost
objavljenom izvoru. Treba napomenuti jo§ i to da je sjedi$te komiteta od
prve polovine maja bilo u selu Razljevu.

3. Mjesni komitet KPJ Tuzla

Fadil Hadziefendié¢, sekretar

Enver Siljak, ¢lan

Antonija Henjel, ¢lan

U prilogu pod naslovom Podaci o radu i razvoju partijske organizacije
KPJ grada Tuzle, (MG IRP, inventarski broj 9763, strana 1, podatke sredio
Teufik Selimovié) stoji: »Godine 1941. (do odlaska na teren) c¢lanovi MK
bili su drugovi: Jusuf Jakubovi¢ (sekretar komiteta), Enver Siljak, Antonija
Henjel i Fadil HadZiefendic«.

Medutim, Pasaga Mandzic¢ (citirani ¢lanak, strana 19), govori o sastanku
Mjesnog komiteta koji je odrzan 21. juna: »Ovom sastanku prisustvovali su

i drugovi Ugljesa Danilovié¢ i Cvijetin Mijatovic. IzvjeStaj o pripremama pod-
nio je sekretar Mjesnog komiteta Fadil Hadziefendi¢, koji je tu duZnost pri-
mio tih dana«.

Kako je sjecanje Pasage MandZi¢a vezano uz sasvim odredeni dogadaj
(i termin), to je i tvrdnja o sekretaru komiteta vjerodostojnija. Izmjena se-
kretara komiteta obavljena je, vjerovatno, u periodu izmedu 25. maja i 15.
juna, jer je Jusuf Jakubovi¢ bio dobro poznat policiji zbog svoje ranije
aktivnosti.

4. Mjesni komitet KPJ Bréko

Hariz Suljié, sekretar y

Radivoj Lukié (citirani ¢lanak, strana 309), govori o poginulim sekreta-
rima Gradskog komiteta KPJ Bréko ovim redom: Milan Marinkovié, Hariz
Sulji¢. Kako je Milan Marinkovi¢ poginuo, vjerovatno, krajem maja (Radivoj
Lukié, isti ¢lanak, strana 291—292), a Hariz Sulji¢ prilikom pokusaja da se
prebaci u partizane (nakon $to je bio otkriven od neprijatelja), izlazi da je
u vrijeme neposredno pred ustanak sekretar komiteta Hariz Sulji¢. Podataka
o c¢lanovima komiteta nema.

5. Mjesni komitet KPJ Bijeljina

Zdravko Antoni¢ (Rad Komunistiéke partije Jugoslavije na pripremi
ustanka u tuzlanskoj oblasti 1941. godine, ¢lanak se nalazi na Filozofskom
fakultetu u Beogradu, strana 15—16) je rekonstruisao sastav ovog komiteta
ovako: Slavko Micanovié, sekretar, Bozo Ostoji¢, Milenko Stojakovi¢, Vuka-
$in Pajkovié, Mirko Filipovié¢ i Ante Marasovi¢. Rekonstrukcija je izvr$ena na
osnovu skupne izjave Nenada Petrovi¢a, Veljka Simica, Mirka Mijojlica i Je-
remije Peri¢, nadene u gradi opstinske komisije za hronike u Bijeljini, bez
paginacije.

U izjavi snimljenoj na magnetofonsku traku (MG IRP, magnetofonska
traka 2-II) Slavko Midanovi¢ izlaZe istorijat MK Bijeljina: komitet je formi-
ran u ljeto 1939. i u njemu su bili: Ante Marasovi¢ (sekretar), Mirko Filipovic,
Milenko Stojakovié¢ i Slavko Mic¢anovi¢. Komitet u ovom sastavu djeluje do
kraja ljeta 1940, kada su izvriene neke izmjene. Slavko Micanovi¢ je tada
izaSao iz komiteta, i u jesen iste godine otiSao u Beograd, a priblizno u isto
vrijeme i Ante Marasovi¢. Od kraja ljeta 1940. sekretar komiteta je Milenko
Stojakovié, a ¢lan komiteta BoZo Ostoji¢. Mic¢anovi¢ se vraca u Bijeljinu
aprila 1941. godine i sastaje se sa Fadilom Jahi¢em-Spancom, koji je u cjelini
rukovodio partijskim radom, pa pretpostavlja da je Fadil Jahi¢ bio sekretar
komiteta.

Iz svih ovih podataka nije moguce rekonstruisati sastav MK Bijeljina u
vrijefne pred ustanak 1941. godine, ali je sasvim sigurno da taj komitet
postoji i aktivno radi na pripremama ustanka S$to, uostalom, potvrduju i
dogadaji iz avgusta 1941. godine.

6. Mjesni komitet KPJ Doboj

Mehmed Vejzovié¢, sekretar
Josip Jovanovié, ¢lan

Cedo Jadimovié, ¢lan

Ivan Mazurkijevié, ¢lan

Todor Vujasinovi¢ (Organizacija ustanka i vaZnije oruzane akcije na
Ozrenu, Ustanak naroda Jugoslavije 1941, knj. 4, str. 544), navodi da je »se-
kretar dobojske partijske organizacije bio Mehmed Vejzovi¢, a pomagao mu
je tehnicar Josip Jovanovi¢«. Adem Hercegovac (neobjavljeno sjecanje Razvi-
tak ustanka u ceniralnoj Bosni od 1941. do 1942. godine, MG IRP, inv. br.
9685, str. 1) kaZe da su partijsko rukovodstvo u Doboju sacinjavali Josip
Jovanovi¢, Cedo Jadimovi¢ i Ivan Mazurkijevic. Todor Vujasinovié¢ je bio
odreden od strane Vojnog komiteta za tuzlansku oblast da rukovodi pripre-
mama za ustanak na sektoru Doboj, Maglaj, Gracanica, pa je njegovo pozna-
vanje partijskih radnika na koje se mogao osloniti sigurno. Navodi Adema
Hercegovca upotpunjavaju podatke Todora Vujasinovica, pa je navedeni
sastav Mjesnog komiteta KPJ Doboj u toliko- sigurniji.

7. Mjesni komitet KPJ Derventa

Ferdo Mandic

Drago Begic¢

Pista Policer

U diskusiji o Pregledu istorije SKJ koja je odrzana u Tuzli 30. 1. 1964.
godine (MG IRP, M/4, str. 3) Mihajlo Javorski je naveo da su Mandié¢, Begié¢
i Policer radili u Mjesnom komitetu u Derventi. Iz njegovog priloga Uspome-
ne na Ferdu Mandica (40 godina, Zbornik sjecanja aktivista jugoslavenskog
revolucionarnog radni¢kog pokreta, knj. 7, str. 668) vidi se, dalje, da je Ferdo
Mandi¢ ¢lan tog komiteta od aprila do pocetka avgusta 1941. godine, kada
je prebacen na ilegalni rad u Zagreb. Vidi se takode da je derventska partij-
ska organizacija bila vezana sa Okruznim komitetom KP Hrvatske Slavonski
Brod, jer je na savjetovanju tog komiteta, 22. juna 1941. godine, partijsku
organizaciju Dervente predstavljao Ferdo Mandic.

Partijska rukovodstva krajem 1941. godine

1. Oblasni komitet KPJ (za tuzlansku oblast)

- Nije moguce konstatovati kontinuirano postojanje i djelovanje Oblasnog
komiteta kao zasebnog partijskog rukovodstva do kraja 1941. godine. Sudeci
po nizu indicija Oblasni Stab, koji je formiran jula 1941. godine, vriio je i
tunkcije Oblasnog komiteta, odnosno Oblasni vojni $tab. (od tri ¢lana) i
Oblasni komitet su bili jedno tijelo. Ovakav zakljucak sc namede zato §to
ni u jednom poznatom izvoru nema spomena o Oblasnom komitetu u vre-
menu od pocetka avgusta do kraja 1941. godine.

Oblasni vojni §tab je formiran 15. jula u sastavu:

Ivan Markovié¢, komandant

Cvijetin Mijatovié¢, politicki komesar

Pasaga Mandzi¢, zamjenik komandanta

Ovaj podatak daje PaSaga MandZi¢ (citirani ¢lanak, strana 19). Medutim,
ima miSljenja da je Oblasni vojni $tab u istom sastavu formiran pocetkom
jula 1941. godine (Milo§ Zekié¢, Ustanak u Biréu 1941. godine, Clanci i grada
za kulturnu istoriju istoéne Bosne, knjiga 5, str. 32, i Cvijetin Mijatovic,
Neka sjecanja iz prvih ustanickih dana, Clanci i grada, ista knjiga, str. 21).

Govoreci o borbama kod Vlasenice i nesporazumima sa ¢etnicima Acima
Babica, Milo§ Zeki¢ (isti ¢lanak, strana 37) spominje Cvijetina Mijatovica

kao politickog komesara Oblasnog $taba, a u fusnoti br. 4, na istoj strani,
Oblasno rukovodstvo partije. Ovo je najizrazitiji primjer na osnovu kcga
se mozZe pretpostaviti da su Oblasni $tab i Oblasni komitet jedno isto tijelo. .

U prilog ovoj pretpostavci mogu se navesti i neki drugi podaci.

U izvje$tajima Mahmuta Busatlije Svetozaru Vukmanovidéu iz avgusta
1941. godine (Arhiv SKBiH, tom III, knjiga 1, str. 37—40) na viSe mjesia se
spominje Oblasni Stab, a ne Oblasni komitet. PaSaga Mandzi¢, sekretar Obla-
snog komiteta, potpisuje se ispod IzvjeStaja $taba Ozrenskog NOP odreda
Stabu tuzlanske oblasti, od 15. septembra 1941. godine, kao ¢lan Oblasnog
Staba (Arhiv SKBiH, tom TII, knjiga 1, strana 61), a Cvijetin Mijatovié, ¢lan
Oblasnog komiteta, kao politicki komesar Biréanskog NOP odreda (Proglas
Majevickog odreda muslimanima sjeveroistoéne Bosne od decembra 1941.
godine, Arhiv SKBiH, tom III, knjiga 1, strana 141).

Podnosedi Organizacioni izvjestaj Pokrajinskog komiteta KPJ za BiH na
Osnivackom kongresu KPBiH (Osnivacki kongres KPBiH,' Sarajevo 1930,
strana 140) Cvijetin Mijatovi¢ je istakao da je »Krajem 1941. godine zadan
odlucan udarac cetnicima na Majevici i partijska organizacija sada razvija
rad na $iroj teritoriji i pod znatno povoljnijim uslovima. Pokrajinski komitet
tada formira Oblasni komitet za istoénu Bosnu, koji povezuje partijske orga-
nizacije na cijelom podruéjuc.

Iz izloZenog se moze zakljuditi da je, u poznatim dogadajima pocetkom
1942. godine, Oblasni komitet za tuzlansku oblast prestao da postoji i djeluje
cak i u formi Oblasnog Staba.

2. Okruzni komitet KPJ Birac

Milutin Buraskovid, sekretar

Veso Gavri¢, ¢lan j

Ibro Kunosié, ¢lan

Rade Jaksié, ¢lan

Svetozar Kosoric¢, ¢lan

Prema Radi Jaksicu (Rad KPJ u Bir¢u na razvijanju bratstva i jedinstva
u ustani¢kim danima 1941. godine, Clanci i grada za kulturnu istoriju istocne
Bosne, knjiga 3, str. 75) Komitet je formiran u septembru 1941. godine i
imao je tri ¢lana a »kasnije su u Komitet usli i Rade Jaksi¢ i Svetozar
Kosorié¢«, Kako se iz samog naslova rada iz koga su uzeti ovi podaci vidi da
autor govori o dogadajima iz 1941. godine, to je vjerovaino da su Rade Jaksi¢
i Svetozar Kosori¢ postali ¢lanovi Komiteta u toku te godine.

U Hronologiji NOB (Vojnoistorijski institut Beograd, str. 126) kaZe se
da je Okruini komitet KPJ za Bira¢, odlukom PK KPJ za BiH, formiran
oktobra 1941. godine., Nije mi, prema tome, bilo mogucde odrediti taéno vri-
jeme formiranja ovog komiteta, ali je sigurno da on djeluje krajem 1941.
godine.

3. Okruzni komitet KPJ za Majevicu i Semberiju

Jusuf Jakubovié, sekretar
Srbo Gligorovic, ¢lan
Stevo Popovié, ¢lan

Pero Cuskié, ¢lan
Svetolik Gospié, ¢lan

Stevo Popovi¢ (Iz prvih dana ustanka na Majevici, Ustanak naroda Jugo-
slavije, knjiga 1, str. 677—688) na viSe mjesta navodi da je ve¢ u septembru
1941. godine Jusuf Jakubovi¢ sekretar OkruZnog komiteta za Majevicu i Sem-
beriju (iz cega se moze zakljuditi da je ovaj Komitet formiran najkasnije
pocetkom septembra te godine), a zatim da je ¢lan Komiteta Srbo Gligorovic,
Slavko Micanovi¢ (Napad cetnika na partizane na Majevici, Godi$njak dru-
Stva istoricara Bosne i Hercegovine, knjiga 12, str. 165—181), govoreéi o
partijskom savjetovanju za okrug majevicki, koje je odrzano u Mackovcu
15. februara 1942, godine, navodi takode Jusufa Jakubovida kao sekretara
Okruznog komiteta, a kao ¢lana komiteta Stevu Popovica. U odjeljku koji
govori o napadu Cetnika na partizanski $tab u Vukosavcima, Slavko Micano-
vi¢ navodi da je Pero Cuski¢ poginuo kao ¢lan Okruznog komiteta.

Konacno, Svetolik Gospi¢ je ¢lan ovog komiteta kao sekretar Sreskog
komiteta KPJ Bijeljina.

4. Okruzni komitet KPJ za Romaniju

Zaga Blazi¢, sekretar

Vlado Cvijeti¢, ¢lan

Savo Bili¢, ¢lan

Grujo Novakovié, ¢lan

Grujo Novakovi¢ (sjecanje pod naslovom Remanija, MG IRP, inventarski
broj 9850, str. 25—26), navodi da je 9. 11. 1941. godine »Pokrajinskj komitet
formirao Okruzni komitet za Romaniju u koji su usli Zaga Blazi¢, sekretar
komiteta, Esad Cengié¢, organizacioni sekretar, Grujo Novakovié, Vlado Cvi-
jeti¢, Savo Bilic«. On dalje kaze da je u komitetu bila izvr§ena podjela rada
tako da su Vlado Cvijeti¢ i Savo Bili¢ sa politickim i organizacionim sekre-
tarom komiteta imali zadatak da rade na formiranju partijskih jedinica i
na ideoloko-politickom radu, a Grujo Novakovi¢ da organizuje rad narodnih
vlasti i komande mjesta. Komitet je, uglavnom, djelovao na teritoriji na
kojoj je djelovao i partizanski odred.

U izjavi snimljenoj na magnetofonsku traku (MG IRP, magnetofonska
traka 2-I) Esad Cengi¢ daje ove podatke: Komitet je formiran, vjerovatno,
u oktobru, a sacinjavali su ga: Esad Cengic¢ (sekretar), Janko Jolovi¢, Poko
Macar, Ankica Albahari, Vlado Cvijeti¢ i Savo Bili¢. Zaga BlaZi¢ dolazi na
Romaniju (i za sekretara OkruZnog komiteta) krajem 1941. godine, a Esad
Cengi¢ odlazi na partijski rad u muslimanski bataljon, te nije vise mogao
biti u Okruznom komitetu.

Kako se Grujo Novakovi¢ nalazi na Romaniji i nakon odlaska Esada
Cengic¢a, to je prihvatljivija verzija komiteta koju on daje, uz usvajanje
ispravke koja se odnosi na c¢lanstvo Esada Cengica.

5. Okruini komitet KPJ za podrudje odreda »Zvijezda«

Nisim Albahari, ¢lan

Hasan Brkié, ¢lan

Branko Surbat, ¢lan

Mladen Terzié¢, ¢lan

Ovakav sastav Komiteta (bez podataka o tome ko je vr$io duZnost se-
kretara), dat je u grupnom sjecanju Nisima Albaharija, Hasana Brkica, Vase
Radic¢a, Milorada Poki¢a i Vojina Vukovica pod naslovom Odred Zvijezda
(MG IRP, inv..br. 9670, str. 15). Navodi se da je Komitet formiran pocetkom

oktobra 1941. godine, a zadatak mu je bio rukovodenje partijskom organi-
zacijom na prostoru izmedu Sarajeva i Zenice.

6. Okruzni komitet KPJ Kalinovik

Karlo Batko, sekretar

Borisa Kovacevié, ¢lan

Dragutin Kovacdevié¢, ¢lan

Ciro Regoje, ¢lan

(Slobodan Kezunovié¢, Poéetak i razvoj ustanka u kalinovadkom kraju,

Cetrdeset godina, knjiga 5, str. 531). Komitet je formiran poslije oslobodenja
Trnova, 31. oktobra 1941. godine.

7. Sreski komitet KPJ Bréko

Ovaj komitet je krajem 1941. godine imao isti sastav kao i prije pocetka
ustanka, a njegovo sjediste je takode bilo u selu RaZljevu.

8. Sreski komitet KPJ Bijeljina

Svetolik Gospié¢, sekretar

Drago Boji¢, ¢lan

Slavko Micanovié, élan

Mladen Jeftié, ¢lan

U skupnom sjecanju Nenada Petrovida, Veljka Simidéa, Jeremije Peri¢ i
Slavka Micanoviéa pod naslovom Bijeljina (MG IRP, inv. br. 9767, str. 1)
kaze se: »U toku mjeseca marta 1942. godine po povlacenju Majevickog par-
tizanskog odreda na Bira¢ na teritoriji Bijeljinskog sreza ostala je partijska
organizacija, ostao je u cjelini i Sreski komitet sa drugom »Brkoms« na celus.
Vrijeme formiranja ovog komiteta nije mogude utvrditi, ali je vjerovatno
da je formiran u jesen 1941. godine kada je Mjesnom komitetu Bijeljina bio
onemogucen rad, pa je na oslobodenoj teritoriji (Crnjelovo?) formiran Sre-
ski komitet.

9. Mjesni komitet KPJ Tuzla

Mustafa Sadikovié, sekretar

Mustafa Vilovié, ¢lan

Adem Azapagic¢, ¢lan

Mito Pavlovié, c¢lan

Komitet u ovom sastavu djeluje od jeseni 1941. godine, tj. poslije odlaska
¢lanova Mjesnog komiteta (sastav prije pocetka ustanka) na oslobodeni teri-
torij i poslije pogibije Mahmuta BuS3atlije.

(Podaci o radu i razvoju partijske organizacije KPJ grada Tuzle, MG
IRP, inv. br. 9763, str. 1, podatke sredio Teufik Selimovic).

10. Mjesni 'komitet KPJ Sekoviéi

Milo§ Zeki¢ (Ustanak u Biréu 1941. godine, Clanci i grada za kulturnu
istoriju isto¢ne Bosne, knj. 5, str. 41) navodi da je: »PoCetkom oktobra for-
mirana prva celija i na terenu. Tada je oformljen i Mjesni komitet u selu
Sekovidi. U zgradi osnovne $kole bio je Partijski dom u kome je otvorena
¢itaonica. Tu je bila i partijska tehnika«.

U daljnjem tekstu Zekié vise ne pominje ovaj komitet, a, koliko je po-
znato, taj komitet se ne pominje ni u jednom drugom izvoru.

11. Mjesni komitet KPJ Bréko

Dragoljub Markovié, sekretar

Radivoj Lukié¢ (U srezu bréanskom, Ustanak naroda Jugoslavije, knjiga 4,
str. 309) pise da je »Hariza Sulji¢a na duznosti sekretara Gradskog komiteta
zamijenio Dragoljub Markovic ...« On takode kaZe da je »Sreski komitet u
Razljevu dobijao od Gradskog komiteta redovne izvjeStaje o pokretima ne-
prijateljskih snaga, situaciji u gradu; zatim sanitetski materijal, dobrovoljne
priloge sakupljene u novcu i odjedi od naroda, kancelarijski materijal, mu-
niciju i druge stvari«. Sve ovo govori da je u Brékom djelovala partijska
organizacija Cije je aktivnosti povezivao i objedinjavao Mjesni komitet. Ne-
ma, medutim, podataka ko je sve ulazio u sastav tog komiteta (u vrijeme
kada je Dragoljub Markovi¢ bio sekretar), a nije mogucde nekim izvorom ni
potvrditi podatak o Dragoljubu Markovicu,

12. Mjesni komitet KPJ Visoko

Meho Patak, sekretar

Ismet Terzimehié, ¢lan

Himzo Salihbegovié, ¢lan

Himzo Salihbegovi¢ (Srez Visoko, MG IRP, inv. br. 9673, str. 3) navodi
da je Mjesni komitet formiran ubrzo nakon Sto je u Visoko premjeSten su-
dija Ismet Terzimehié. On kaZe da je »Mjesni komitet redovno odrzavao
svoje sastanke i kao najglavniji zadatak je imao: da dostavlja pismene izvje-
Staje u odred o kretanju ustaskih jedinica i pojedinaca, o odvajanju srpskog
zivlja u logore...« itd. MoZze se zakljuciti, takode, da je Komitet u ovom
sastavu djelovao do aprila 1942. godine.

U grupnom sjecanju Nisima Albaharija, Hasana Brkica, Vase Radica,
Milorada Pokica i Vojina Vukovica, MG IRP, inv. br. 9670, str. 15, kaze se
da je Mjesni komitet u Visokom sa oko 5 ¢lanova formiran oktobra 1941.
godine.

